
UKUTSHONA KWE “ SIGIDIMI SAMA-XOSA.”—Lento ku- ngadanga kuvakale migudu yenziwe ngabatati be Sigidimi Sama-Xosa kutenina ? Ukuhlala ngapandle kwe Sigidimi kunje ngokuhlala ngapandle komfundisi, umhlaumbi um- shumayeli—ukuhlala ngapandle kwendaba, akukona emve- Iweni yezinto, akukona nase mvelweni yengcinga nenteto.
U-REV. P. J. MZIMBA uke walutetisa ulutsha ngengxolo oluyenzayo ugokuhlwa. Fan’ukuba luvile sitemba.
UFUMELELE u-Mr. Mackay e-Tinara. Sure ! Ngumhlobo lowo.
OLUNYULO ludale izimanga. Pakati kwezinye izinto ivakale into ka Dyoba, eyazifihla ngegama lomlungu, idanda- laze ngezibongo ; wasel’ esuka oka Bokwe eyihlaba ingoma. Ziveleni makaba, mtinjana, nango “ Umtyangampo Wo- nyulo!” Oko kutsho siyabulisa.
OFE NGEBAQO.—U Mr. Luke obesand’ ukunyulwa e Rini ukuba abe ngomnye wabameli balo mandla e Pala- mente, ubube ngebaqo. Kuza kunyulwa ngokutsha. Ngamana kwanyulwa u Mr. Douglass.
OCOLWE EFILE.—Kwi Ngxondora zo Mkubiso kucolwe inkwenkwana, emva kwentsuku ezintatu ilahlekile, seyifile. Yayise zimpahleni nendadlana kunayo, yati leyo indadlana xa iya kusonga impahla yayishiya ndaweni itile. Ite ibuya apo ezimpahleni yafika umntwana engaseko kulandawo ibimshiye kuyo, kanti kupela oko. Ufunyenwe enenxeba emva komkono, litiwe ruqu ilungu lentamo.
IMFUNDO LILIFA.—Komnye umqolo kweli pepa lanamhla singenise ingxelo yentlanganiso eyayise Ncwazi, kwa Zibi. Kwinteto ka Yengeni Goba kuko umbuzo owenziwa yi- nkwenkwana kuyise. Ema-Ngesini inteto nemisebenzi ebalulekileyo eyenziwa ngabantu kudala, isalondoloziwe kwimiqulu yencwadi ukuze izizukulwana ngezizukulwana zimana ukudimbaza kulo mahasa engqondo. Umzi ontsu- ndu siyawucebisa ukuba uwalondoloze ngolo luhlobo amazwi ale nkwenkwana. Masiwapinde—“ Bawo xa ungandifu- ndisiyo lipina ilifa oya kundishiya nalo ? Inkomo le undi- qubela kuyo lilifa lika Mbendeni.”—Ya ! Kunjalo ! ! Amen! ! !
U-MR. N. C. MHALLA.—Inteto ka Mr. W. K. Ntsikana ependula u-Mr. N. C. Mhalla side sayi pinda-pinda ukuyifu- nda. Inye kupela into esingavumelani ngayo no Mr. Ntsi- kana, yile ati masi gqutyelwe ngotuli emehlweni, kutiwe “ Awu ! mzi ndiwile ; ndixoleleni mapakati.” Luxolo Iwa- ntoni olufumane lulahlwe.
Ukuba u-Mr. Mhalla upikele ecaleni; ukuba apikele ukutengisa ngobuzibulo bake, myekeni ahambe. Wosivu- sela abantu bokusikokela um-Dali kwa kuwo lamatye. Myeke mfo ka Gaba; myeke emke nalo mapekepeke. Sobonana pambili. Azangalili akwa latwa ngopakati. Kuyakuti kuvela umcimbi abe sele lunyukelwe nje ngo- kungati ligqwira. Azi kubi ukuti amakowenu nokuba ayagqugula ati yabalala wakungena—atane tya ngoshiyi; uti ukuba ufike wahlala, walatwe ngo-mnwe opakati ebuco- tsheni; uti uba uyabukwa nje ngaba ngakwaziyo kanti utelwe nqa. Myeke ake ahamba aye apo aya kona.
UBUMNYAMA.
Izwe lakowetu lisesebunyameni. Ukukanya akuhambi. Umzi ose buqabeni uhleli wonwabile, akuko nto iwucuku- mifiayo. Umshumayeli uyaqandula, kanti noko akuko nto ide ibouakale. Intlokoma ye Gospile iqeleke ngango- kuba ingabi namntu imtusayo. Yinto enqabileyo ukugu- quka kweqaba; kunzima ukulahla imbola, nesono. Inda- ba ezilungileyo azizuzi kwamkelwa. Umi umsebenzi, akuko hambiso. Imizi ebiyeyamaqaba kudala, isenjalo nanamhla ; kanti kwezinye indawo imizi ebizi kolo itshabalele—nga- manxowa. Amaqaba onke akoyo azalelwe pakati kwentlokoma yelizwi, ayalazi kuba akulele kulo. Akuko ndlebe ingayivanga lentlokoma yemigcobo.
Kula maxesha umshumayeli ohamba pakati komzi obomvu kufuneka exobe kakuhle, kuba liyaziwa i-Lizwi nguwo wonke; uyaziwa nomntu oshumayela kakuble. Uti eti kwitshi umshumayeli kube kuxoxwa ngaye nangohlobo alicaza ngalo i-Lizwi. Unjalo umzi obomvu ngoku. Noko ke, njengoko sesitshilo, lumi ndaweni nye ukanyo.
Yintonina ke imbangi yoku ? Ingaba yingalo ka Yehova ifinyezekile, ikohliwe kukusindisa ? Ingaba yindlebe Yake



isitulu, ayiva ? Uyalupala yini lo Tixo wetu ukuba abe ushwabene ingalo wangenwa butulu ? Libe liteta ntoni izwi eliti Untonye izolo, namhla, na ngonapakade?” Lingaba ilizwi Lake lidumele, lipel’ amandla, libutuntu ? Asililo yini ekutiwa ezi Balweni libukali ngokwe rele eli ntlangoti mbini? Angaba Umdali uqumbile, ukalele, sel’efungile engqumbeni wati “ Abayi kungena ekupumleni Kwam ? ” Angaba umsusile na u-Moya Oyingcwele ? Kube ke aku- seko kuguquka. Hayi, masisifune kuti Makristu isizatu sesi simo. Ngecala lika Tixo akuko mposiso ; masi kange- le kwa kuti. Ama Sirayeli aka enzakaliswa lisela u-Aka- ne, lada labanjwa, lasikwa kunye nosapo Iwalo ukuze apu- rnelele. Abaxasi becala elimele impato entle kontsundu e-Palamente badutywa-dutywe kwangab’ abo kolu nyula lugqitileyo. Akukonto ifana nezindawo zimbini na kuti Ma- kristu, kuti bashumayeli ; kuti batwali bomnqamlezo ?
Inyamakazi enxweleriweyo ayizi gxoti na ezininzi—ayizi ndwebisina? Lantombazana imka ebuqabeni imsulwa, iham- bele emizini emikulu, baze beve abazali ukuba igqobokile, ize ibuye ipete umntwana ingendanga, ayinantshumayela iyenzayo na ngeso senzo ? Lamfana waya kusebenza e- Bayi eliqaba waza akungena ityalike akaba satumela nto kuyise, waba ngumntu osebenzela ibulukwe nebatyi zake nehempe ezilukuni ezihlahleni nase sifubeni, kutiwa ekaya woniwe vintoni ? Yena latnfo ubambe ngazibini, umi ngo- lunye ebu gqobokeni, ngolunye ebuhedenini itini intshu- mayelo yake kuma qaba ? Abafana base zikolweni aba- xalisa amaqaba ngosapo 1 wawo, abahamba ezindywaleni zawo abarexez.ayo bap'imise, balwe, bebe, bagxekise ngezinto ezingcwele, abananteto ivakala ngapezu kweyomshumayeli yinina? Zimfama yini amaqaba ukuba abe akaziboni ezizinto? Zitulu yini ukuba abe akeva ?
Make siyeke izimbuku zezinto ezenziwa siti pakati kwa, maqaba, sike sikangele eyetu intlalo sodwa ukuba ayina- ntshumayelo na kwizidenge zakowetu.
Ikwele pakati kwa Makristu ; incuku zawo ; ukutiyana. kwawo ; ukuhlebana kwawo ; ukumita kwentombi zawo ; ukutwalwa kwazo kwa ngamadodana akolwayo. Azaziwa na ezizinto? Yiya ezi ofisini, wofika emisana ze kona. Pulapula ukuc'izana kwabafazi bawo. Kangela ukunxila konyana bawo.
Kawubone amadabi awo nangezinto zelizwi. Akukonto ake atete evane ngayo. Alwa naxa anyula abakokeli bawo, alwe xa afuna umfundisi omtsha. Alwa ngenkuku, ngezinja, ngama qanda, ngokuxabana kosapo. Kuzintloni ukuteta ngezizinto, kodwa ke sivumbulula izizatu ezibanga ukuba in- qwelo ye Gospile ixinge. Namatye amakulu ayanqikwa asuswe pambi komlenze wenqwelo exingileyo. Sifuna i- mbangi yokuba ama qaba angalamkeli ilizwi. Ezindawo zalata kwa kuti ngokwetu. Ngokuzikankanya asizigxeki sizama ukufuna uncedo. Iqaba alitandi nokutengisela igqoboka into kuba loyika ukudliwa; alifuni nokuqeshisa umntwana kulo kuba liti uyakonakala, nalomali ayikupu- ma. Imfundo siyigxekile ; i-Lizwi siligxekile; ubu Kristu sibunyelisile ; longub’imhlope siyirole emibeteni nase sina- meni sokuncbla ayisenamk'ita—incblile. Ukanyo Iwetu lububumnyama, lupantsi kwe zitebe, into ebalaseleyo yimikwa engendawo—bubuzwe, nenyama. Nango ke u- mvalo ovalele pandle ama qaba.
Kanti ke akupele apo. Iqaba line perule ezintle esinge- nazo tina. Lona lisendisa, lisazeka, lisenentombi. Lisa mdla inkomo umfana osileyo ; lisakwazi ukuteta amatyala okoniwa kwentombi kuba zipantsi kweliso Ionina nesinye isifazi; azenzi ngokutanda. Zisalazi ihlazo, kuba umzimba wazo ngumzi—sisonka sabazali. Tina sayama nge ofisi. Lomhla indodana yenze into embi, ngulomhla iti, “Andi- nanto namntu, onento nam makaye kwa Mantyi,” itsho kume ngayo. Libayile abafundisi kuba usapo lupela kungeko q'inga. Akuko nteto inceda luto. Ipelile imi- tshato, into ekoyo kukuhlaziya imitshato yase zicitini.. Ok’ ahlale ehleli amaqaba. Yok’ ime imidudo, namasutu, nentonjane, sidesilinge ngolunye uhlobo, siputume uhlanga lokuqala. Sisasiteketisa nje isono ; sisa quqa emagqireni nje siman’ukuti nanku umntwana engenwe yi cold, nezinye izaci, endaweni yokufuna abafazi bayilande; sitandana ne ofisi nje, sicita imali zetu ukukusela onyana bakwenza ide- metshe, KUDE.
Liteta kobanina elilizwi:—“ Malukanyisele ngokunjalo ukanyiso Iwenu pambi kwabantu, ukuze bayibone imisebenzi yenu emihle,bamzukise uyihlo osemazulwini.” (Mateyu v. 16.) “Kumbula apo uwe uvela kona, uguquke, wenze imisebenzi yokuqala ; okunye ndiyeza kuwe kamsinya, ndosishenxisa isi- pato sesibane sako endaweni yaso, ukuba akutanga uguquke. ” (Isityilelo ii. 5.)

